
Uvod 

Dobrodošli na Portal za konkurse Ministarstva dijaspore, dizajniran za elektronsko 
podnošenje prijava na javne konkurse.  

Portal je jednostavan za korišćenje i dostupan u bilo koje vrijeme, omogućavajući vam 
da lako i efikasno aplicirate na željene konkurse.  

Cilj ovog uputstva je da vam pruži sve potrebne informacije kako biste se lako i efikasno 
registrovali, koristili portal, popunili prijave i pratili njihov status.  

 

Tehnički zahtjevi i pristup portalu  

Tehnički zahtjevi  

●​ Preporučeni pretraživači: Google Chrome, Mozilla Firefox, Microsoft Edge.  

●​ Kompatibilnost sa operativnim sistemima: Windows, macOS, Linux.  

●​ Stabilna internet veza je neophodna za nesmetan rad.  

Bezbjednosne preporuke 

●​ Čuvajte svoje korisničke podatke na sigurnom.  

●​ Redovno mijenjajte lozinku za dodatnu sigurnost.  

●​ Izbjegavajte pristup portalu putem javnih mreža.  

Registracija 

 

1.​ Posjetite stranicu https://mdi.dev.konkursi.me/.  

2.​ Kliknite na opciju Registracija.  

3.​ Popunite tražene podatke. 

4.​ Kliknite na dugme Registrujte se.  

5.​ Na vašu e-mail adresu stići će link za verifikaciju. Klikom na link aktiviraćete svoj 

nalog. Ako e-mail nije vidljiv u prijemnom sandučetu, provjerite folder za 

neželjenu poštu (Spam).  

Prijava 

 

1.​ Kliknite na dugme Prijava na početnoj stranici. 

2.​ Unesite e-mail adresu i lozinku. 

3.​ Kliknite na Prijavite se. 

Resetovanje lozinke 

1.​ Ako ste zaboravili lozinku, kliknite na link Zaboravljena lozinka na stranici za 

prijavu.  

2.​ Unesite email adresu povezanu sa vašim nalogom.  

3.​ Dobit ćete e-mail sa uputstvom za resetovanje lozinke. Slijedite link i unesite 

novu lozinku.  

 

Javni dio portala 

Početna stranica 

Na početnoj stranici možete vidjeti aktuelne i završene konkurse Ministarstva dijaspore. 
Svaki konkurs je predstavljen kroz informativni blok (box), u kojem je jasno prikazan 
njegov status. Status „Aktivan“ označava konkurse na koje je moguće poslati prijavu, 
dok status „Završen“ označava da je isteklo vrijeme predviđeno za apliciranje. 

Pristup tekstu javnog poziva  

1.​ Kliknite na naziv konkursa koji vas interesuje.  

2.​ Otvoriće se stranica sa detaljnim informacijama i tekstom javnog poziva.  

3.​ Ako želite da aplicirate, kliknite na dugme Prijavi se.  

Personalizovani dio portala  

Obavještenje za pristup portalu  

Da bi korisnik pristupio personalizovanom dijelu portalu, mora se ulogovati na isti, 
odabirom opcije Već imam profil.  

Stranica „Svi pozivi“ 

 
Ulogovanom korisniku se prikazuje stranica sa svim pozivima na koje može da se 
prijavi. 

Stranica „Moje prijave“ 

Ovdje možete vidjeti sve vaše prijave i njihov trenutni status:  

●​ U TOKU: prijava nije završena, odabirom dugmeta Pogledajte, možete nastaviti 

popunjavanje ili izbrisati prijavu. Ukoliko ne pošaljete prijavu, neće se razmatrati.  

●​ POSLATO: prijava je zvanično poslata i ne mogu se vršiti izmjene.  

●​ POTREBNA DOPUNA: administrativna provjera traži dopunu prijave i 

omogućeno vam je da vršite izmjene poslate prijave.  

●​ PRIJAVA PRIHVAĆENA: prijava je odobrena.  

●​ NIJE PRIHVAĆENA: prijava nije odobrena. 

 

Pregled prijave koja je sačuvana (U TOKU)  

Odabirom dugmeta Pogledajte, otvara se prijava koja je sačuvana.  

Ukoliko želite da nastavite popunjavanje prijave, potrebno je da se odabere dugme 
Nastavite.  

Od prijave možete odustati i izbrisati je, odabirom dugmeta Izbriši prijavu.  

Prijavu možete sačuvati na vašem uređaju, preuzimanjem u PDF formatu, odabirom 
dugmeta Preuzmi.  

Prijave koje budu imale status U TOKU u momentu kada istekne rok predviđen za 
slanje istih, neće se razmatrati. Da bi se prijava uzela u razmatranje od strane komisije, 
potrebno je da bude poslata, tj. da dobije status POSLATO. 

 

Pregled i dopuna poslate prijave  

Odabirom dugmeta Pogledajte, otvara se prijava koja je poslata.  

Prijave koje su poslate nije moguće ažurirati. Opcija ažuriranja poslate prijave može biti 
odobrena u slučajevima kada administrativna provjera traži dopunu prijave, a o čemu 
ćete dobiti obavještenje. Ukoliko je zatražena dopuna prijava, ista se pokreće odabirom 
dugmeta Ažuriraj. Omogućena dopuna poslate prijave je vremenski ograničena, te 
ukoliko se ne dopuni u predviđenom roku, prijava se neće dalje razmatrati.  

Osim nemogućnosti izmjena, poslata prijava takođe nema mogućnost brisanja.  

Prijavu možete sačuvati na vašem uređaju, preuzimanjem u PDF formatu, odabirom 
dugmeta Preuzmi.  

U momentu kada poslata prijava bude ocijenjena, tj. završen proces evaluacije, u okviru 
pregleda prijave, bićete u mogućnosti da vidite ocjene i komentare evaluatora. 

Promjena podataka u okviru profila korisnika  

1.​ Kliknite na Korisnički meni u gornjem desnom uglu. 

2.​ Odaberite Moj profil. 
3.​ Izmijenite podatke i kliknite Sačuvajte promjene. 

Drugi način da se pristupi promjeni podataka u okviru profila korisnika jeste da 

odaberete opciju Ažuriraj profil u okviru stranica „Svi pozivi“ i „Moje prijave“. 

Promjena lozinke  

 

1.​ Odaberite opciju Promijenite lozinku u okviru stranice „Moj profil“.  

2.​ Unesite trenutnu i novu lozinku.  

3.​ Kliknite na Sačuvaj.  

Proces prijave  

Instrukcije za popunjavanje prijave  

1.​ Nakon što odaberete konkurs, kliknite na dugme Prijavi se.  

2.​ Prikazaće vam se instrukcije koje pojašnjavaju proces podnošenja prijave.  

3.​ Aplikaciona forma može biti podijeljena u više koraka.  

4.​ Popunite sva obavezna polja označena zvjezdicom (*).  

Pažljivo pročitajte sva pitanja u aplikacionoj formi.  

Vodite računa da određeni odgovori mogu biti ograničeni brojem karaktera; potrudite se 
da pružite što jasnije i preciznije odgovore.  

Tačnost i jasnoća podataka u prijavnom obrascu igraju ključnu ulogu u procesu 
evaluacije vaše prijave. 

Navigacija kroz korake 

 

Prijavni obrazac može biti podijeljen u nekoliko tematskih oblasti, koje se popunjavaju 
po unaprijed definisanom redosljedu. Nakon što završite popunjavanje jedne oblasti, 
potrebno je kliknuti na dugme Sljedeći kako biste prešli na sljedeću oblast.  

Koristite dugmad Nazad i Sljedeći za prelazak između koraka.  

Takođe, možete direktno kliknuti na neku od sekcija sa lijeve strane i biće vam 
prikazana pitanja u okviru tog koraka.  

Ako želite pauzirati i kasnije nastaviti, kliknite na Nastavi kasnije. Prijava će biti 
sačuvana kao draft (U TOKU).  

Dodavanje dokumenata  

Dokumenta možete dodati tako što ćete ih prevući u predviđeno polje ili odabrati opciju 
da pretražite datoteku na vašem računaru.  

Prihvatljivi formati datoteka su: PDF, DOC, DOCX, JPG, PNG i drugi, u skladu sa 
uputstvima u aplikacionoj formi.  

Određena polja za dodavanje dokumenata mogu biti ograničena sa maksimalnim 
brojem i/ili veličinom datoteka koje se mogu dodati. 

 

Pregled i slanje prijave  

1.​ Kliknite na dugme Pregled prijave prije slanja.  

2.​ Tokom pregleda prijave provjerite:  

○​ Tačnost svih unesenih podataka,  

○​ Da li su svi potrebni prilozi dodati i ispravni,  

○​ Da li su sva obavezna polja ispravno popunjena.  

3.​ Ako su podaci ispravni, kliknite na Pošaljite prijavu.  

4.​ Nakon slanja, dobićete obavještenje da je prijava uspješno poslata. Prijavu 

možete preuzeti u PDF formatu.  

 

Prijave koje ne budu poslate putem linka Pošaljite prijavu u momentu kada istekne rok 
predviđen za slanje istih, neće se razmatrati. Da bi se prijava uzela u razmatranje od 
strane komisije, potrebno je da bude poslata.  

Dodatne napomene  

●​ Redovno provjeravajte svoj profil i e-mail za obavještenja o statusu prijava. 

●​ Koristite opciju čuvanja drafta (Nastavi kasnije) kako biste izbjegli gubitak 

podataka. 

●​ Za tehničku podršku kontaktirajte nas putem e-maila ili telefona navedenih na 

stranici.  
 

Česti problemi i rješenja 

●​ Zaboravljena lozinka:  

○​ Koristite opciju "Zaboravljena lozinka" na stranici za prijavu i pratite 

uputstva.  

○​ Provjerite spam folder ako ne dobijete email za resetovanje.  

●​ Prilozi se ne učitavaju:  

○​ Provjerite format i veličinu datoteke (npr. PDF, max 5MB).  

○​ Ako problem i dalje traje, pokušajte sa drugim pretraživačem.  

●​ Prijava nije poslata:  

○​ Provjerite da li su sva obavezna polja ispunjena.  

○​ Provjerite da li ste kliknuli na dugme "Pošaljite prijavu".  

●​ Pogrešni podaci u prijavi:  

○​ Koristite opciju za pregled prije slanja prijave.  

○​ Ako je prijava već poslata, kontaktirajte podršku za pomoć.  

●​ Nije stigao e-mail za verifikaciju:  

○​ Provjerite da li ste unijeli ispravnu e-mail adresu.  

○​ Provjerite folder za neželjenu poštu (Spam).  

●​ Kompatibilnost sa uređajima:  

○​ Portal je optimizovan za desktop i tablet uređaje. Korisnici mobilnih 

uređaja mogu koristiti odgovarajuću mobilnu verziju portala.  

Želimo vam puno uspjeha u procesu apliciranja!  

Ministarstvo dijaspore 

